
MINUTI 

 

Laqgħa tal-Kunsill Lokali Ix-Xagħra 

 

Is-Seba’ Leġislatura 

 

Laqgħa Numru Tlieta u Għoxrin (23) 

 

16 ta’ Jannar, 2017 

 

Il-Kunsill Lokali Ix-Xagħra ltaqa’ fl-Uffiċċju Amministrattiv tiegħu li jinsab 
fi Vjal it-Tmienja ta’ Settembru, Xagħra Għawdex, fil-5.30 ta’ filgħaxija.  
 
PREŻENTI: 
 
Joe Cordina – Sindku 
Dr. Joseph Attard – Kunsillier 
Dr. Christian Zammit – Kunsillier 
Dr. Kevin Cutajar - Kunsillier 
 
ASSENTI B’APOLOĠIJI (Skont Ordni Permanenti 14A (3): 
 
Aaron Agius – Viċi Sindku 
 
 
UFFIĊJAL PREŻENTI: 
 
Ivan Attard – Segretarju Eżekuttiv 
 
Abigail Farrugia – Ambaxxatriċi Lokali taż-Żgħażagħ 

Minuti 
 
Is-Sindku Joe Cordina ippresieda l-laqgħa.  
 
23.1   Qari tal-ittra ta’ apoloġija 

 
23.1.1 Is-Segretarju Eżekuttiv Ivan Attard ippreżenta u qara l-ittra ta’ apoloġija 

tal-Viċi Sindku Aaron Agius u l-membri preżenti unanimament aċċettaw l-
apoloġija. 

 
23.2   Konsiderazzjoni u Approvazzjoni tal-Minuti 

 
23.2.1 Il-Kunsill approva unanimament il-minuti tal-laqgħa numru 333 li saret 

nhar it-Tnejn 19 ta’ Diċembru 2016. 
 
23.3  Tweġibiet għall-Mistoqsijiet tal-Kunsilliera 

 
23.3.1 Il-Kunsillier Dr. Kevin Cutajar informa lill-Kunsill li huwa tkellem mas-

Sur Christian Camilleri, rappreżentant tal-Kummissjoni Nazzjonali Persuni 
b’Diżabilita’ (KNPD), dwar is-sitwazzjoni preżenti tal-kaxxa tat-telefon li 
qed tostakola l-bankina fi Vjal it-Tmienja ta’ Settembru. Dr. Cutajar qal li 
s-Sur Camilleri infurmah li l-Kummissjoni diġa’ kitbet lill-kumpanija GO 

plc dwar dan il-każ u qed tistenna risposta mingħandha.  
 
23.3.2 Il-Kunsillier Dr. Kevin Cutajar ġibed l-attenzjoni tal-Kunsill dwar ir-rampa 

li hemm ħdejn l-uffiċċju tal-posta fi Triq it-Tiġrija. Huwa talab li din ir-
rampa issir aċċessibbli għall-persuni b’diżabilita’. Il-Kunsill qabel li 
għandna nitkellmu mal-kuntrattur biex naraw x’jista’ jsir. Is-Sindku Joe 
Cordina qal li kien hemm xi problemi b’bankina oħra li ġiet irranġata fl-
istess triq minħabba li xi residenti li joqogħdu fl-inħawi qalu li qed 
jidħlilhom l-ilma fid-dar. Wara diskussjoni, is-Sindku propona u l-Kunsill 
qabel li għandna nitkellmu mal-kuntrattur biex naraw x’jista jsir.  

 
23.4 Approvazzjoni tal-Quarterly Financial Report għall-perijodu Ottubru-

Diċembru 2016 

 Is-Segretarju Eżekuttiv Ivan Attard ippreżenta lill-membri tal-Kunsill il-
quarterly financial report għall-perijodu Ottubru-Diċembru 2016. Dan ir-
rapport juri li bejn l-1 ta’ Jannar u l-31 ta’ Diċembru 2016, il-Kunsill kellu 
dħul finanzjarju ta’ € 717,413.39c u ħruġ finanzjarju ta’ € 655,108.18c. 
B’hekk, il-Kunsill sal-lum għandu bilanċ ta’ € 62,305.31c.   
 
Dan ir-rapport finanzjarju ġie approvat unanimament mill-Kunsilliera 
preżenti.  

 
23.5  Komunikazzjonijiet tas-Sindku 

 
23.5.1 Is-Sindku Joe Cordina informa lill-Kunsill li, sad-data tal-għeluq tas-

sottomissjonijiet tal-offerti għall-provvista ta’ sinjali tat-traffiku fil-lokalita’ 
tagħna, jiġifieri nhar it-Tnejn 19 ta’ Diċembru 2016 fil-11.00am, kien 
hemm tliet kumpaniji li tefgħu l-offerta tagħhom kif ġej: 

  

Isem tal-Kumpanija Valur (€) 

  
Signmark Limited 2081.00c 
Koperattiva Tabelli u Sinjali 780.80c 
Refalo Signs 747.50c 

 
 Is-Sindku Joe Cordina propona u l-Kunsill qabel unanimament li għandna 

nimxu mar-rakkomandazzjoni tal-bord ta’ aġġudikazzjoni li twaqqaf biex 
jevalwa dawn l-offerti u nagħtuha lill-kumpanija Refalo Signs li kellha l-
irħas offerta kwotata.  

 
23.5.2 Is-Sindku Joe Cordina informa lill-Kunsill li, skont kif diġa’ ġie deċiż 

f’laqgħat preċedenti tal-Kunsill, għandna noħorġu t-tender għax-xogħol ta’ 
rikostruzzjoni tat-tieni parti ta’ Triq Marsalforn. Din il-parti tinkludi minn 
fejn spiċċa x-xogħol li għamilna fl-ewwel fażi sas-showroom ta’ Julian 
Sultana u tkun tinkludi wkoll l-ewwel parti ta’ Triq Masri. 

 
Is-Sindku propona u l-Kunsill qabel unanimament li għandna nissottomettu 
applikazzjoni għall-fondi tal-Urban Improvement Fund (UIF) sabiex parti 
minn dawn ix-xogħlijiet tkun tista’ tiġi iffinanzjata minn dan il-fond. Il-
parti l-oħra ser tiġi iffinanzjata b’fond ta’ € 175,000 li rċivejna mill-Iskema 

‘Proġetti Speċjali fil-Lokalitajiet’ imnedija mid-Dipartiment tal-Gvern 
Lokali u s-Segretarjat Parlamentari għall-Gvern Lokali. 

 
23.5.3 Is-Sindku Joe Cordina informa lill-Kunsill li ninsabu għaddejjin bil-

preparamenti tagħna għall-organizazzjoni tal-attivitajiet tal-Karnival 2017. 
Huwa qal li, bħalma sar fis-snin preċedenti, l-attivitajiet ser ikunu 
jikkonsistu fi programm varjat fil-pjazza ta’ quddiem il-Knisja ta’ Ġesu’ 
Nazzarenu nhar is-Sibt 25 ta’ Frar mis-7.00pm ‘il quddiem u l-programm 
prinċipali fi Pjazza l-Vitorja nhar il-Ħadd 26 ta’ Frar minn nofsinhar ‘il 
quddiem. Is-Sindku informa lill-Kunsill li bħala preżentatriċi għas-serata 
tas-Sibt avviċinajna lis-Sinjorina Francesca Zarb filwaqt li bħala 
preżentatur għall-programm tal-Ħadd avviċinajna lis-Sur Joe Demicoli.  

 
 Is-Sindku Joe Cordina informa lill-Kunsill li rċivejna korrispondenza 

mingħand Saviour Spiteri, koordinatur tal-Guggen Band, li fiha staqsiena 
dwar il-possibilita’ li nibbukkjaw is-servizzi ta’ din il-band għall-attivitajiet 
tal-Karnival. Huwa propona u l-Kunsill qabel unanimament li għandna 
naraw il-possibilita’ li niftehmu ma’ Kunsill Lokali ieħor biex naqsmu l-
ispejjeż ta’ din il-band.  

 
 Il-Kunsillier Dr. Joseph Attard staqsa dwar il-possibilita’ li ninkludu xi 

ħaġa differenti sabiex l-attivitajiet tal-Karnival fix-Xagħra jkunu aktar 
attraenti għall-pubbliku. Wara diskussjoni, il-Kunsill qabel unanimament li 
għal din is-sena għandu jitħalla kollox kif inhu u din id-diskussjoni terġa’ 
titqajjem is-sena li ġejja. Sar qbil li għal din is-sena nerġgħu nagħmlu r-
reklami dwar il-Karnival fuq ir-radju.  

 
 Is-Sindku Joe Cordina propona wkoll u l-Kunsill qabel unanimament li 

għandna noħorġu kwotazzjoni għas-sistema tal-PA (sound) f’dawn l-
attivitajiet tal-Karnival. 

 
23.5.4 Is-Sindku Joe Cordina informa lill-Kunsill li għandna nibdew it-tħejjijiet 

tagħna għall-organizazzjoni tal-attivitajiet marbuta ma’ Jum il-Lokalita’. 
Huwa propona u l-Kunsill qabel unanimament li għandna 
nikkummissjonaw lill-Banda Victory sabiex tesegwixxi programm mużikali 
fis-Sala ‘Dun Alwiġ Camilleri’ fil-Każin tal-istess Soċjeta’ nhar il-Ġimgħa 
28 ta’ April 2017 fit-8.00pm.  

 Is-Sindku propona wkoll u l-Kunsill qabel unanimament li matul ix-xahar 

ta’ Frar għandna noħorġu n-nominazzjonijiet għall-premju ‘Ġieħ ix-
Xagħra’ u nikkummissjonaw lis-Sur Alvin Scicluna sabiex jippreparalna 
feature ieħor li jkun jista’ jintwera waqt is-serata prinċipali. Il-Kunsillier 
Dr. Kevin Cutajar informa lill-Kunsill li għal din is-sena, għandna nużaw 
tema differenti għal dan il-feature. Wara diskussjoni, is-Sindku Joe Cordina 
propona u l-Kunsill qabel unanimament li dan il-feature għandu jkun 
jittratta t-tradizzjonijiet marbuta mal-festi tal-Għid fix-Xagħra. 

 
23.5.5 Is-Sindku Joe Cordina informa lill-Kunsill li ninsabu għaddejjin bil-

preparamenti tagħna għall-organizazzjoni tal-festival tat-tin u ikel 
tradizzjonali Malti li ser isir nhar is-Sibt 8 u l-Ħadd 9 ta’ Lulju 2017. Huwa 
propona u l-Kunsill qabel unanimament li għandha ssir laqgħa oħra tas-
sotto-kumitat tal-ġemellaġġi matul l-ewwel ġimgħa ta’ Frar sabiex 
inkomplu bit-tħejjijiet tagħna għal din l-attivita’.  

 
23.5.6 Is-Sindku Joe Cordina informa lill-Kunsill li ninsabu għaddejjin bid-

diskussjonijiet mal-Kunsill ta’ Offida dwar il-possibilita’ li norganizzaw 
skambju kulturali ta’ żgħażagħ bejn is-26 ta’ Lulju u t-2 ta’ Awwissu 2017, 
liema skambju ikun iffinanzjat mill-programm Erasmus+ tal-Unjoni 
Ewropea. Is-Sindku qal li l-iskrivana Manolita Farrugia qed tieħu ħsieb din 
l-applikazzjoni bl-assistenza ta’ uffiċjali tal-MEUSAC. Din l-applikazzjoni 
trid tiġi sottomessa sa mhux aktar tard mit-2 ta’ Frar 2017.  

 
23.5.7 Is-Sindku Joe Cordina informa lill-Kunsill li preżentament qed naħdmu 

wkoll fuq applikazzjoni taħt il-programm Europe For Citizens tal-Unjoni 
Ewropea sabiex nospitaw tliet delegazzjonijiet barranin mill-Italja, Franza u 
l-Polonja bejn il-31 ta’ Ottubru u l-5 ta’ Novembru 2017. Dawn id-
delegazzjonijiet ser jiġu ospitati bħala parti mill-ftehim ta’ ġemellaġġ li l-
Kunsill Lokali tax-Xagħra għandu mal-Kunsilli ta’ Mergo fl-Italja u 
Chevaigné fi Franza. Is-Sindku propona u l-Kunsill qabel unanimament li 
għandna ninkarigaw lill-iskrivana Manolita Farrugia sabiex tieħu ħsieb din 
l-applikazzjoni bl-assistenza tal-uffiċjali tal-MEUSAC. Din l-applikazzjoni 
trid tiġi sottomessa sa mhux aktar tard mill-1 ta’ Marzu 2017. 

 
 L-ambaxxatriċi lokali taż-żgħażagħ irtirat mil-laqgħa fis-6.15pm.  

23.5.8 Is-Sindku Joe Cordina informa lill-Kunsill li irċivejna korrispondenza 

mingħand Marie-France Mailhos, rappreżentanta tal-kumitat tal-ġemellaġġi 
fi ħdan il-Kunsill ta’ Chevaigné fi Franza, sabiex nipparteċipaw fil-
European Event li ser jiġi organizzat minn dan il-Kunsill bejn il-Ġimgħa 3 
u l-Ħadd 5 ta’ Marzu 2017.  Peress li preżentament Malta għandha f’idejha 
l-Presidenza tal-Unjoni Ewropea, is-Sinjura Mailhos qed titlob li dan l-
avveniment jiġi ippresedut minn rappreżentant tal-Kunsill Lokali tagħna. 
Wara diskussjoni, is-Sindku Joe Cordina propona u l-Kunsill qabel 
unanimament li għandna nagħtu risposta dwar min ser jattendi għal dan l-
avveniment sa mhux aktar tard mill-aħħar ta’ din il-ġimgħa.  

 
23.5.9 Il-Kunsill Lokali tax-Xagħra iddiskuta l-performance appraisals tas-

Segretarju Eżekuttiv u tal-impjegati fl-uffiċċju amministrattiv tal-Kunsill.  
 
 Wara diskussjoni, is-Sindku Joe Cordina propona u l-Kunsill qabel 

unanimament li għandu jingħata full performance bonus ta’ 10% lis-
Segretarju Eżekuttiv Ivan Attard u full performance bonus ta’ 6% lill-
Assistant Principal Josephine Sultana u lill-iskrivana Manolita Farrugia.  

 
23.5.10 Is-Sindku Joe Cordina propona u l-Kunsill qabel li għandna nixtru rigal ta’ 

tifkira lill-W.R. Mons. Joseph Curmi u lill-W.R. Mons. Dr. Joseph Sultana, 
ulied il-Parroċċa tagħna, li ġew maħtura mill-E.T. Mons. Isqof Mario Grech 
bħala Arċipriet tal-Parroċċa ta’ San Ġorġ u  Arċipriet tal-Parroċċa tal-
Katidral rispettivament. 

 
23.5.11 Is-Sindku Joe Cordina propona u l-Kunsill qabel unanimament li għandna 

norganizzaw attivita’ soċjali lill-anzjani Xagħrin li jattendu fiċ-Ċentru 
tagħhom ta’ matul il-jum fl-okkażjoni tal-festa ta’ Sant’Anton Abbati. Din 
l-attivita’ ser issir nhar l-Erbgħa 18 ta’ Jannar 2017 mill-10am ‘il quddiem 
fiċ-Ċirklu taż-Żgħażagħ u għaliha qed ikunu mistiedna l-Kunsilliera kollha. 

 
23.5.12 Is-Sindku Joe Cordina informa lill-Kunsill li, bħalma ġie deċiż f’laqgħat 

preċedenti tal-Kunsill, għadna kemm ħriġna s-sejħa għall-kwotazzjonijiet 
għas-servizz tal-knis fit-toroq tal-lokalita’ tagħna. Id-data tal-għeluq tas-
sottomissjonijiet ta’ dawn l-offerti (permezz tas-sistema tal-ePPS) hija nhar 
il-Ġimgħa 27 ta’ Jannar 2017 fil-11am.  

 Wara diskussjoni, is-Sindku propona u l-Kunsill qabel unanimament li 

għandu jitwaqqaf bord ta’ aġġudikazzjoni biex jevalwa l-offerta mitfugħa, 
liema bord ikun magħmul mis-Sindku Joe Cordina (chairman), il-Viċi 
Sindku Aaron Agius, il-Kunsillier Dr. Christian Zammit u l-Kunsillier Dr. 
Joseph Attard. Is-Segretarju ta’ dan il-bord ser ikun is-Segretarju Eżekuttiv 
Ivan Attard.  

 
23.5.13 Is-Sindku Joe Cordina informa lill-Kunsill li l-laqgħa annwali tal-lokalita’ 

li kellha ssir nhar il-Ħadd 15 ta’ Jannar 2017 ġiet posposta bi qbil bejn il-
Kunsilliera minħabba li ħabtet fl-istess ħin tal-funzjoni tal-Pussess tal-
Arċipriet il-ġdid tal-Katidral, Mons. Dr. Joseph Sultana.  

 
 Fid-dawl ta’ dan, is-Sindku propona u l-Kunsill qabel unanimament li din 

il-laqgħa għandha ssir nhar il-Ħadd 12 ta’ Frar 2017 fl-10am fl-uffiċċju 
amministrattiv. Ser nagħmlu l-avviżi fuq il-gazzetti ta’ kuljum u nibagħtu 
avviż fid-djar kollha tax-Xagħra. 

 
23.5.14 Is-Sindku Joe Cordina informa lill-Kunsill li hu flimkien mal-Kunsillier Dr. 

Christian Zammit iltaqgħu mas-Sindku ta’ Furore fl-Italja u tkellmu miegħu 
rigward il-possibilita’ li nibdew relazzjonijiet ta’ ħbiberija ma’ din il-
lokalita’. Huwa propona u l-Kunsill qabel unanimament li għandna nibdew 
diskussjonijiet ma’ dan il-Kunsill fl-Italja rigward il-possibilita’ li 
nipparteċipaw fi skambju kulturali ta’ żgħażagħ f’Settembru / Ottubru 
2017. 

 
23.5.15 Is-Sindku Joe Cordina informa lill-Kunsill li preżentament qed naħdmu fuq 

applikazzjoni għall-fondi Ewropej sabiex isir xogħol ta’ manutenzjoni fuq 
diversi ħitan tas-sejjieħ imwaqqgħin f’żoni differenti madwar il-lokalita’ 
tagħna. Din l-applikazzjoni qed jieħu ħsiebha l-konsulent Dr. Daniele 
Fantechi bl-għajnuna tas-Segretarju Eżekuttiv Ivan Attard u tal-Perit 
Edward Scerri. L-applikazzjoni trid tiġi sottomessa sa mhux aktar tard mill-
Ġimgħa 7 ta’ April 2017 f'nofsinhar.  

 
23.6  Qari tal-Korrispondenza 

23.6.1 E-mail mill-MEUSAC li fiha qed jinfurmaw lill-Kunsilli Lokali li s-
Segretarjat Parlamentari għall-Fondi Ewropej għadu kemm nieda skema ta’ 
€ 10 miljun intiża sabiex isir asfaltar ta’ toroq f’żoni rurali. Ser tinżamm 
sessjoni ta’ informazzjoni għall-Kunsilli Lokali interessati li japplikaw nhar 
it-Tlieta 31 ta’ Jannar 2017 fl-4pm. Il-Kunsill qabel li għal din is-sessjoni 
għandu jattendi s-Segretarju Eżekuttiv Ivan Attard. 

 
23.6.2 Ċirkulari numru 50/2016 maħruġa mid-Dipartiment tal-Gvern Lokali 

intitolata ‘Sejħiet għall-Offerti/Kuntratti dwar Manutenzjoni tad-Dawl fit-
Toroq’. F’din iċ-ċirkulari, id-Dipartiment qed jitlob lill-Kunsilli Lokali 
sabiex sakemm  jintemm il-proċess ta’ delega tal-funzjoni tal-manutenzjoni 
tad-dawl fit-toroq, il-Kunsilli Lokali joħorġu mill-ġdid sejħa għall-offerti 
għal sena, u din għandha tiġġedded sena b’sena sa massimu ta’ tliet snin. 
Is-Sindku Joe Cordina propona u l-Kunsill qabel li għandna niċċekkjaw 
mad-Dipartiment tal-Gvern Lokali rigward din il-materja. 

 
23.6.3 E-mail mingħand Dr. Evangelista Leuzzi li fiha qed jinforma lill-Kunsill 

Lokali tax-Xagħra li l-proġett ‘TIPS4EU’ li fih aħna mseħbin bħala 
partners ġie formalment approvat biex jirċievi finanzjament mill-
Programm Europe For Citizens tal-Unjoni Ewropea. Il-Kunsill innota l-
kontenut.  

 
23.6.4 Ċirkulari numru 1/2017 maħruġa mid-Dipartiment tal-Gvern Lokali 

intitolata ‘Funzjoni dwar iż-Żamma fi Stat Tajjeb u Manutenzjoni tat-
Toroq’. Il-Kunsill innota l-kontenut.  

 
23.6.5 Ċirkulari numru 2/2017 maħruġa mid-Dipartiment tal-Gvern Lokali 

intitolata ‘Tqegħid ta’ CCTV Cameras f’Latrini Pubbliċi’. Il-Kunsill innota 
l-kontenut. 

 
23.6.6 Ċirkulari maħruġa mill-Assoċjazzjoni tal-Kunsilli Lokali li fiha qed 

jistiednu lis-Sindki, Viċi Sindki u Kunsilliera sabiex jattendu għal-Laqgħa 
Plenarja tal-Kunsillieri li ser issir nhar is-Sibt 4 ta’ Marzu 2017. Dawk 
interessati li jipparteċipaw kellhom ċans sal-Ġimgħa 13 ta’ Jannar sabiex 
jirreġistraw l-interess tagħhom. Il-Kunsill innota l-kontenut. 

23.6.7 E-mail mingħand Radu Gheorghe, qualified fitness instructor, li fiha qed 
jitlob il-kollaborazzjoni tal-Kunsill Lokali fl-organizazzjoni ta’ żewġ 
korsijiet oħra ta’ fitness classes għar-residenti, liema korsijiet huma 
proposti li jsiru bejn Frar u Ġunju 2017. Is-Sindku Joe Cordina propona u l-
Kunsill qabel unanimament li għandna nikkollaboraw mas-Sur Radu 
Gheorghe fl-organizazzjoni ta’ dawn il-korsijiet.  

 
23.6.8 E-mail mingħand Ivan Riolo, koordinatur tal-proġett ‘The Maltese Sport 

Culture’, li fiha qed jitlob lill-Kunsilli Lokali ta’ Malta u Għawdex sabiex 
jinnominaw persuna li tkun tista’ tagħti informazzjoni dwar l-attivita’ 
sportiva fil-lokalita’ rispettiva tagħhom. Dan bil-għan li tinġabar kemm 
jista’ jkun informazzjoni dwar l-isports fil-lokalitajiet Maltin u Għawdxin. 
Wara diskussjoni, il-Kunsill qabel unanimament li għandna nirreferu lis-
Sur Riolo għand is-Sur Carmel Attard jew is-Sur Pietru Bartolo. 

    
23.6.9 Ċirkulari maħruġa mill-Assoċjazzjoni tal-Kunsilli Lokali li fiha qed titlob 

lill-Kunsilli Lokali sabiex iġeddu l-group health insurance policy għall-
impjegati u għall-membri tal-Kunsilli Lokali. Din il-polza ta’ 
assikurazzjoni tkopri l-perijodu bejn l-1 ta’ Jannar u l-31 ta’ Diċembru 
2017. Il-Kunsill qabel unanimament li din il-polza ta’ assikurazzjoni 
għandha tiġġedded.  

 
23.6.10 Ċirkulari maħruġa mill-Assoċjazzjoni tal-Kunsilli Lokali li fiha qed titlob 

lill-Kunsilli Lokali interessati sabiex iġeddu l-polza ta’ assikurazzjoni tal-
flus għas-sena 2017. Il-Kunsill qabel unanimament li din il-polza ta’ 
assikurazzjoni għandha tiġġedded. 

 
23.6.11 Ċirkulari numru 3/2017 maħruġa mid-Dipartiment tal-Gvern Lokali 

intitolata ‘Ħatra ta’ Direttur Ġenerali (Gvern Lokali), Twaqqif tad-
Diviżjoni għall-Gvern Lokali u Nomenklatura ġdida għad-Direttur (Gvern 
Lokali)’. Il-Kunsill innota l-kontenut.  

 
23.6.12 E-mail mid-Dipartiment tal-Gvern Lokali li fiha d-Dipartiment qed 

jinforma lill-Kunsilli Lokali rigward sejħa għal proġetti iffinanzjati mill-
‘Asylum, Migration and Integration Fund’ maħruġa mis-Segretarjat 
Parlamentari għall-Fondi Ewropej. Il-Kunsill innota l-kontenut. 

23.6.13 E-mail mill-Fondazzjoni Valletta 2018 li fiha din il-Fondazzjoni qed 
tistieden lis-Sindku u lis-Segretarju Eżekuttiv sabiex jattendu għal sessjoni 
ta’ informazzjoni intitolata ‘Community Participation for cultural projects 
during 2017 and 2018’ li ser issir nhar is-Sibt 4 ta’ Frar 2017 il-Belt 
Valletta. Il-Kunsill innota l-kontenut. 

 
23.6.14 Ittra mingħand Josephine Sultana, Assistant Principal, li fiha qed 

tipproponi programm ta’ attivitajiet u inizjattivi oħra sabiex jitfakkar l-
għaxar anniversarju mill-inawgurazzjoni tal-librerija pubblika ‘Patri Ġiġi 
Camilleri SJ’, liema librerija hija amministrata mill-Kunsill. Din il-librerija 
kienet infetħet uffiċjalment nhar is-Sibt 3 ta’ Marzu 2007.  

 
Wara diskussjoni, is-Sindku Joe Cordina propona u l-Kunsill qabel 
unanimament li għandna nitolbu lis-Sinjura Sultana sabiex tispjega aktar 
fid-dettall dan il-programm u li l-attivitajiet proposti jkunu amalgamati 
maċ-ċelebrazzjonijiet ta’ Jum ix-Xagħra li ser isiru matul l-aħħar ġimgħa 
ta’ April. 
 

23.7  Ilmenti mir-residenti 
 

23.7.1 Talba mingħand Frank Formosa ta’ N.B., Triq it-28 ta’ April 1688, sabiex 

titranġa l-bankina tar-residenza tiegħu. Il-Kunsill qabel li dan ix-xogħol 

għandu jsir.  

 

23.7.2 Talba mingħand Maria Bajada ta’ 18A, Triq Jannar, sabiex issir tabella 

ġdida li tindika d-direzzjoni lejn l-Għar ta’ Ninu maġenb il-Knisja Bażilika 

ta’ Marija Bambina. Il-Kunsill qabel li dan ix-xogħol għandu jsir. 

 

23.7.3 Talba mingħand Paul Sultana ta’ 65, Triq Parisot, sabiex jitranġa ħajt tal-

kantun imwaqqa’ fi Triq ix-Xagħra. Il-Kunsill qabel li għandna nirreferu 

dan l-ilment lid-Direttorat Proġetti u Żvilupp fi ħdan il-Ministeru għal 

Għawdex. 

 

23.7.4 Talba mingħand Loreto Portelli ta’ 14, Triq Tal-Masri, sabiex tinqala’ l-

bozza numru 312/63 li tinsab imwaħħla mar-residenza tiegħu. Il-Kunsill ma 

aċċettax din it-talba.  

23.7.5 Talba mingħand Andrew Sultana ta’ ‘GraceAndrew’, Triq l-Arċipriet 

Ġużepp Diacono, sabiex jitranġa ħajt tas-sejjieħ imwaqqa’ għat-triq fi Triq 

l-Għejun. Il-Kunsill qabel li għandna nirreferu dan l-ilment lid-Direttorat 

Proġetti u Żvilupp fi ħdan il-Ministeru għal Għawdex. 

 

23.7.6 Talba mingħand Anthony Grech ta’ Triq Ta’ Ġorf sabiex jitranġa ħajt tas-

sejjieħ imwaqqa’ għat-triq fi Triq l-Għejun. Il-Kunsill qabel li għandna 

nirreferu dan l-ilment lid-Direttorat Proġetti u Żvilupp fi ħdan il-Ministeru 

għal Għawdex.  

 

23.7.7 Talba mingħand Charlton Refalo, 69, Triq Ta’ Ġokk, Xewkija, sabiex isiru 

sinjali li jipprojbixxu l-ipparkjar madwar metru fuq kull naħa tal-garaxx tar-

residenza ‘Penny Farthing’, Triq il-Mitħna, Xagħra. Il-Kunsill qabel li 

għandna nibagħtu din it-talba għall-approvazzjoni ta’ Transport Malta. 

 

23.7.8 Talba mingħand Linda Henry ta’ Regina Victrix Flats, Flat 1, Vjal it-

Tmienja ta’ Settembru, sabiex issir zebra crossing bejn din il-blokka ta’ 

flats fejn joqgħod hu u l-Lighthouse Supermarket. Il-Kunsill qabel li 

għandna nitkellmu mas-sid tal-Lighthouse Supermarket dwar il-possibilita’ 

li din iz-zebra crossing issir quddiem in-negozju tiegħu.  

 

23.7.9 Talba mingħand Dr. Stephanie Coppini ta’ 41, Triq il-Knisja, sabiex 

titranġa l-bankina tar-residenza tagħha. Il-Kunsill qabel li dan ix-xogħol 

għandu jsir.  

 

23.7.10 Talba mingħand Carmen Portelli ta’ 42, Triq Ta’ Ġorf, sabiex issir rampa 

quddiem il-garaxx tar-residenza tagħha. Il-Kunsill qabel li dan ix-xogħol 

għandu jsir. 

 

23.7.11 Talba mingħand Josephine Sultana ta’ ‘Tal-Ħawlija’, Triq l-Għar ta’ Ninu, 

sabiex titwaħħal ħadida oħra ħdejn dik eżistenti fi Triq l-Għar ta’ Ninu biex 

jiddendel ir-rubbish magħha. Il-Kunsill qabel li din il-ħadida għandha 

titwaħħal.  

23.7.12 Talba mingħand is-Sindku Joe Cordina sabiex isir culvert żgħir fit-tarf ta’ 

Sqaq Numru 2 fi Triq it-28 ta’ April 1688. Il-Kunsill qabel li dan ix-xogħol 

għandu jsir. 

 

23.7.13 Talba mingħand Grace Attard ta’ 10, Triq Tas-Sruġ, sabiex isiru sinjali li 

jipprojbixxu l-ipparkjar quddiem ir-residenza tagħha. Il-Kunsill qabel li 

għandna niċċekkjaw mar-residenta dwar fejn qed titlob eżattament li jsiru 

dawn is-sinjali.  

 

23.7.14 Talba mingħand Andrew Spiteri ta’ Ġnejna Court, Maisonette 2, Triq 

Kumittiva, sabiex issir għatba fuq il-bankina ħalli jkun hemm aċċess aktar 

adekwat għal pram. Il-Kunsill qabel li dan ix-xogħol għandu jsir.  

 

23.7.15 Talba mingħand Natasha Spiteri ta’ ‘Serafini’, Sqaq fi Triq Marija 

Bambina, sabiex isiru sinjali li jipprojbixxu l-ipparkjar fid-daħla tal-isqaq 

billi qed isir ipparkjar ta’ vetturi f’din iż-żona u qed jingħalaq l-aċċess 

għad-dħul tar-residenza tagħha. Il-Kunsill qabel li għandna nitolbu lis-

Sinjura Spiteri sabiex tipprovdi permess bil-miktub mingħand ir-residenti 

ta’ dan l-isqaq u mingħand dawk kollha li jagħmlu użu minnu qabel ma 

nressqu din it-talba għall-approvazzjoni ta’ Transport Malta. 

 

23.7.17 Talba mingħand is-Sindku Joe Cordina sabiex jitranġa xi madum imkisser 

li hemm il-belvedere fil-parti ta’ isfel ta’ Triq Gajdoru. Il-Kunsill qabel li 

dan ix-xogħol għandu jsir.  

 

23.7.18 Talba mingħand is-Sindku Joe Cordina sabiex jinxtara kompjuter ġdid 

għal-librerija pubblika ‘Patri Ġiġi Camilleri’. Dan sabiex ikun jista’ jintuża 

mir-residenti li jkunu jixtiequ jużaw is-servizz tal-Internet. Il-Kunsill qabel 

li dan il-kompjuter għandu jinxtara.  

 

23.7.19 Talba mingħand Victoria Vella ta’ 14, Triq Ta’ Ġorf, sabiex isir ftit siment 

mal-bankina ta’ residenza li għandha viċin ‘Ta’ Bella Court’, Triq l-

Għejun. Il-Kunsill qabel li għandna nirreferu dan l-ilment lid-Direttorat 

Proġetti u Żvilupp fi ħdan il-Ministeru għal Għawdex. Dan minħabba li 



 

 

 

 

Minuti tal-Kunsill Lokali Ix-Xagħra – Laqgħa Numru 23 – Is-Seba’ Leġislatura                   16 ta’ Jannar 2017 13 

preżentament il-Ministeru qed jagħmel xogħol ta’ manutenzjoni f’dan il-

post.  

 

23.7.20 Talba mingħand Edward Flamagan ta’ Triq Ta’ Kaċċaturi sabiex terġa’ 

titwaħħal il-bozza li kien hemm imwaħħla ma’ arblu fil-viċinanzi u li 

nqalgħet mill-Korporazzjoni Enemalta minħabba l-periklu li kien hemm. Il-

Kunsill qabel li għandna nitolbu lill-Korporazzjoni Enemalta sabiex 

twaħħal din il-bozza mill-ġdid. 

 

23.7.21 Talba mingħand Victor Camilleri ta’ 76, Triq il-Knisja, sabiex titranġa r-

rampa tal-garaxx tar-residenza tiegħu. Il-Kunsill qabel li dan ix-xogħol 

għandu jsir.  

 

23.7.22 Talba mingħand Pawla Xerri ta’ 44, Triq Ġnien Imrik, sabiex issir bus stop 

ġdida fi Triq Ġnien Imrik viċin ir-residenza tagħha. Il-Kunsill qabel li 

għandna nibagħtu din it-talba għall-approvazzjoni ta’ Transport Malta. 

 

23.7.23 Talba mingħand Mary Spiteri ta’ 44, Triq it-28 ta’ April 1688, sabiex issir 

kaxxa reserved quddiem ir-residenza ‘Shante’, Triq it-28 ta’ April 1688, 

faċċata tal-isqaq fejn toqgħod hi. Il-Kunsill qabel li għandna nibagħtu din 

it-talba għall-approvazzjoni ta’ Transport Malta. 

 

23.7.24 Talba mingħand Josephine Sultana ta’ ‘Tal-Ħawlija’, Triq l-Għar ta’ Ninu, 

sabiex isiru doggy bins fi Triq Marsalforn. Il-Kunsill qabel li għandna 

nixtru sitt doggy bins li jitwaħlu f’żoni differenti matul it-triq kollha.  

 

23.7.25 Talba mingħand Tania Cauchi ta’ Triq il-Mitħna sabiex isiru sinjali li 

jipprojbixxu l-ipparkjar mad-dawra fejn hemm l-entratura għall-Mitħna ta’ 

Kola. Dan minħabba li xi persuni qed jipparkjaw il-vetturi tagħhom f’din 

iż-żona u r-residenti qed isibu diffikulta’ biex jidħlu jew joħorġu mill-

garaxx tad-dar tagħhom. Il-Kunsill qabel li għandna nressqu din it-talba 

għall-approvazzjoni ta’ Transport Malta.  

 

23.7.26 Talba mingħand il-Kunsillier Dr. Kevin Cutajar sabiex isir passaġġ ġdid 

tal-injam li jwassal sal-bajja tar-Ramla l-Ħamra. Dan minħabba li l-passaġġ 

eżistenti m’għadux fi stat tajjeb. Wara diskussjoni, is-Sindku Joe Cordina 

propona u l-Kunsill qabel unanimament li għandna niċċekkjaw mal-

Awtorita’ Maltija għat-Turiżmu (MTA) dwar fiex waslet it-talba li konna 

għamilna madwar sentejn ilu sabiex dan il-proġett ikun iffinanzjat minn din 

l-Awtorita’.  

 

23.8  Konsiderazzjoni u Approvazzjoni tal-iskeda ta’ pagamenti 

 

23.8.1 Il-Kunsill approva unanimament l-iskeda ta’ pagamenti annessa mal-

minuti.  

 

23.9 Tmiem tal-laqgħa u data tas-seduta li jmiss 

 

23.9.1 Il-laqgħa tal-Kunsill intemmet fis-7.30pm  u ġiet aġġornata b’mod unanimu 

għal nhar it-Tnejn 20 ta’ Frar 2017 fil-5.30pm b’aġenda li tkun komunikata 

aktar ‘il quddiem. 

 

 

IFFIRMATA               IFFIRMATA 

 

Joe Cordina         Ivan Attard 

Sindku             Segretarju Eżekuttiv 


